
Prakata

Perbezaan i‘rab yang berlaku disebabkan perbezaan qira’at tujuh adalah 
berasaskan sistem tatabahasa Arab yang pelbagai. Walaupun terdapat 
beberapa orang ulama yang menganggapnya sebagai lemah, tetapi kajian 
dan analisis membuktikan ia selaras dengan ilmu sintaksis Arab itu 
sendiri. Ini sesuai dengan asas penerimaan sesuatu qira’at itu sendiri yang 
mensyaratkan ketepatannya dengan mana-mana wajah nahu. Di dalam 
buku ini, analisis dari sudut makna telah membuktikan bahawa perbezaan 
i‘rab yang berlaku telah menerbitkan maknanya yang tersendiri. Ini 
bertepatan dengan teori yang dikemukakan sebelum ini bahawa setiap 
i‘rab mengandungi maknanya yang tersendiri. 

Berdasarkan analisis yang dibuat, didapati kebanyakan makna yang 
terhasil berada dalam kategori pertama pembahagian imam al-Daniy. Ini 
bermakna kebanyakan makna yang terhasil walaupun dari i‘rab yang 
berbeza, tetapi tetap tidak berbeza dari makna yang satu lagi. Apa yang 
berlaku bolehlah dikatakan kepelbagaian gaya bahasa dan penyampaian. 
Sesetengah i‘rab pula berasaskan perbezaan lahjah dan loghat. Dalam 
ayat-ayat yang dikategorikan sebagai sama makna, terdapat kata-kata 
ulama yang seolah-olah membezakan antara keduanya. Pada pandangan 
penulis, perbezaan yang disebut itu bersumberkan tafsir isyari dari sesuatu 
i‘rab dan bukanlah makna asal i‘rab tersebut.

Akhir kata, sekalung penghargaan ditujukan kepada pihak Universiti 
Kebangsaan Malaysia atas pemberian Dana Penerbitan Buku (DPB-2022-
199) bagi penghasilan buku ini. Semoga buku ini dapat membuka ruang 
untuk memudahkan pembaca memahami pengajian Bahasa Arab dan ilmu 
qira’at.

